

ՀԻՄՆԱՎՈՐՈՒՄ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը 
	Սույն որոշման նախագծի ընդունումը բխում է՝ 2023 թվականի պետական բյուջեի «1056. Կինեմատոգրաֆիայի ծրագրի» «11002. Կինո-ֆոտո-ֆոնո հավաքածուի պահպանման ծառայություններ» միջոցառման արդյունքային ցուցանիշների փոփոխման անհրաժեշտությունից: Հայ կինոյի 100-ամյակի շրջանակում ՌԴ պետական ֆիլմֆոնդի կողմից կինոժառանգության թվայնացման և վերականգնման սակագների նվազեցման արդյունքում ստեղծվել է բյուջետային հատկացումների առավել արդյունավետ բաշխման հնարավորություն, մասնավորապես՝ կարևորելով Հայ կինոյի 100 ամյակը, Հայկական անիմացիայի 85-ամյակը, 2024թ-ին Սերգեյ Փարաջանովի, Շառլ Ազնավուրի և Վալենտին Պոդպոմոգովի 100-ամյա հոբելյանները, ինչպես նաև միջազգային հեղինակավոր հարթակներում նախատեսված հայկական կինոժառանգության ցուցադրությունները «11002. Կինո-ֆոտո-ֆոնո հավաքածուի պահպանման ծառայություններ» միջոցառման շրջանակում նախատեսված 6 ֆիլմի թվայնացման և վերականգնման փոխարեն առաջարկում ենք թվայնացնել և վերականգնել 32 ֆիլմ (5 լիամետրաժ խաղարկային ֆիլմեր, 10 վավերագրական լիամետրաժ/կարճամետրաժ ֆիլմեր և կինոարխվային նյութեր, 17 անիմացիոն կարճամետրաժ ֆիլմեր):
2. Ընթացիկ իրավիճակը և խնդիրները
2023թ-ի միջնաժամկետ ծախսային ծրագրերի բյուջետային հայտով «1056. Կինեմատոգրաֆիայի ծրագրի» «11002. Կինո-ֆոտո-ֆոնո հավաքածուի պահպանման ծառայություններ» միջոցառման շրջանակում հաստատվել է 6 ֆիլմի (2 լիամետրաժ խաղարկային, 4 վավերագրական) թվայնացման և վերականգնման աշխատանքներ, որի ընդհանուր բյուջեն կազմել է 93.529.6 հազ. ՀՀ դրամ:
ՀՀ կրթության, գիտության, մշակույթի և սպորտի նախարարի և Ռուսաստանի Դաշնության նախագահի` միջազգային մշակութային համագործակցության հարցերով հատուկ ներկայացուցչի միջև կայացած հանդիպման և բանակցությունների արդյունքում ՀՀ-ին առաջարկվել է ֆիլմերի թվայնացման և վերականգնման ծառայությունների մատուցման նվազեցված սակագներ:
Հայաստանի ազգային կինոկենտրոնի նախաձեռնությամբ Ֆ. Դովլաթյանի «Բարև, ես եմ» ֆիլմի թվայնացման և վերականգնաման աշխատանքներն ամբողջությամբ իրականացվել են  Հայաստան համահայկական հիմնադրամի աջակցությամբ:
Արդյունքում առաջացել է 2023թ-ին «11002. Կինո-ֆոտո-ֆոնո հավաքածուի պահպանման ծառայություններ» միջոցառման հատկացումների տնտեսում, և հաշվի առնելով կինոոլորտում 2023-2024թթ. առկա հոբելյանական ծրագրերն ու միջազգային պայմանավորվածությունները, ինչպես նաև հայկական կինոժառանգության պահպանման կարևորությունը՝ նպատակային ենք համարում տնտեսված միջոցներն ուղղել պետական սեփականություն հանդիսացող կինոժառանգության երեք տասնյակից ավելի ֆիլմերի թվայնացման և վերականգնման աշխատանքներին:
Այսպիսով՝ «11002. Կինո-ֆոտո-ֆոնո հավաքածուի պահպանման ծառայություններ» միջոցառման շրջանակում հաստատված 6 ֆիլմի փոխարեն նախատեսվում է թվայնացնել և վերականգնել 32 ֆիլմ (ներառյալ «Պեպո» խաղարկային ֆիլմը և «Աշխարհումս» վավերագրական ֆիլմը):

3. Կարգավորման նպատակը և բնույթը
Հայկական կինոժառանգության ֆիլմերի պահպանման և միջազգայնացման, ինչպես նաև  անվանի արվեստագետների հոբելյանների պատշաճ կազմակերպման նպատակով նախատեսվում է «1056. Կինեմատոգրաֆիայի ծրագրի» «11002. Կինո-ֆոտո-ֆոնո հավաքածուի պահպանման ծառայություններ» միջոցառման շրջանակում թվայնացնել և վերականգնել 32 խաղարկային, վավրագրական և անիմացիոն ֆիլմեր:

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:

5. Իրավական ակտի կիրարկման դեպքում ակնկալվող արդյունքը
[bookmark: _GoBack]«Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի համաձայն ՀՀ պետական բյուջեի «1056. Կինեմատոգրաֆիայի ծրագրի» «11002. Կինո-ֆոտո-ֆոնո հավաքածուի պահպանման ծառայություններ» միջոցառման շրջանակում կթվայնացվեն և կվերականգնվեն 3 տասնյակից ավելի հայկական կինոժառանգության խաղարկային, վավրագրական և անիմացիոն ֆիլմեր, որն առաջին հերթին կարևոր է կինոժառանգության ֆիլմերի պահպանման տեսանկյունից: Միաժամանակ՝ նշված գործընթացի արդյունքում հնարավոր կլինի ապահովել 2023-2024թթ-ին նախատեսված Հայ կինոյի 100 ամյակին, Հայկական անիմացիայի 85-ամյակին, 2024թ-ին Սերգեյ Փարաջանովի, Շառլ Ազնավուրի և Վալենտին Պոդպոմոգովի 100-ամյա հոբելյաններին նվիրված միջոցառումները, ինչպես նաև միջազգային հեղինակավոր հարթակներում նախատեսված հայկական կինոժառանգության ցուցադրությունները, ինչը կնպաստի հայկական կինոարտադրանքի հնրահռչակմանն ու Հայաստնի միջազգային դիրքավորմանը:
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
«Հայաստանի Հանրապետության կառավարության 2022թ-ի դեկտեմբերի 29-ի N 2111-Ն որոշման մեջ փոփոխություններ  կատարելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը մշակվել է հիմք ընդունելով ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումները. Կառավարության մշակութային քաղաքականությունը նպատակաուղղված է լինելու երկրի սոցիալ-տնտեսական զարգացման գործընթացներում մշակույթի դերի մեծացմանը, ընդլայնմանը, մշակութային կյանքին հասարակության մասնակցության և ակտիվ հաղորդակցության ապահովմանը, արվեստի տարածման և ժառանգության պահպանության գործում համայնքների ներգրավմանը, քաղաքացիական պատասխանատվության բարձրացմանը, ժառանգության վերաարժևորմանը:
9. Այլ տեղեկություններ.
Չկան:



